
Kajeeraaku
di

Emúngunaay Regoorego, 
Regoo mandiŋ, 
Nimaate karegorego, 
Reg man úli ujam !

Babaj funak fan kajeeraaku 
kúpuraalie bújom píb di 
fusiilafu dan kumooremi 
kujaw beet bukeen.

Pio bo, émunguno yan bacaar 
búlaamene máamak di éwujum 
to di fusilaf.

Di ejuk man fusiilaf 
futunooruñaa sii.

Emúngunaay di esof  
kammankaane, pambaj énukureŋ 
yaate éjo’ol emoor dó di 
fukaraay.  Di yoone : 
« Kama manikobuyo dó. 
Enokenulojaa, nisof itokoñ ! »

Ríiŋ di fukaraay, kajeeraaku di 
kúlaañul kunoken di fusiilaf. 
Bare kajeeraak énukureŋ yalinloe 
máamak.  Di kusanken fatiya kureg 
maame : « Hóo au fusiilaf, 
au fusiilaf fúmba, ínje oome 
nilaañulo ! »

10

Emúngunaay yoo, yooyu 
mánefimoe, émarulut.

Emúngunaay di ewonoor di 
yoone : « Tama waa ukaane 
kajeeraaku di koom di kasan-
ken di fusiilaf ? »

Kajeeraaku di kulaañ kusanken 
fatiya, kureg : « Hóo au fusiilaf, 
au fusiilaf fúmba, niregireg mati 
nanoosani nilaañulo, númikenom 
di wabajomi síndo’om. 
Eeno létumarulom, panijaw imoor 
bukeen ! »

Emúngunaay di yoone : 
« Fusiilaf leefukaañen fúmarul 
jajeeru ínje taate ; tama jajeeru 
létanokenul dáare, panajaw 
amoor bukeen. »

Jámunguno nasanken fatiya  
areg : « Au jajeeru, au apaalom 
jajeeru, únokenul !  Jaat noo, 
kásuumaay keb nubajaale ! »

Kajeeraaku di kuwonlo, 
di kugoren uwosaw, 
di koone : « Waa, fusiil 
fasankene, ai amuse ajam ro ? » 

Kajeeraaku di kurencen kuban, 
di kutey kunoken di kareŋaku ; 
jámunguno oo too di kákobenaku.

